Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Jorge Esparza Garrido jaunak egindako galderaren erantzuna, Foru Diputazioak emana, Nafarroako Enplegu Zerbitzuaren lan-orientazioa eta prestakuntza-programak desgaitasuna duten pertsonen beharretara eta gaitasunetara egokitzeko esparruan espezializatutako enpresen prospekzio-planei buruzkoa. Galdera 2023ko urtarrilaren 13ko 5. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Jorge Esparza Garrido jaunak galdera egin du Nafar Lansare-Nafarroako Enplegu Zerbitzuko orientazio eta prospekzio zerbitzuari buruz (10-22/PES-00608). Hona Nafarroako Gobernuko Eskubide Sozialetako kontseilariak informatzeko duena: 
2021eko urtarrilean prospekzio-zerbitzu bat abian jarri zen Nafarroan lanbide orientazioko zerbitzua kudeatzeko kontratuaren bidez. Kontratu horretan, 1. Lotearen entitate adjudikaziodunek, COCEMFE Nafarroak eta COCEMFE Espainiak, orientazio- eta prospekzio-zerbitzuak ematen dizkiete desgaitasuna duten pertsonei. Desgaitasuna duten pertsonak kontratatze aldera, 127 enpresa prospektatu dituzte. 
Lanbide orientazioko zerbitzua eskatu duten pertsona desgaitu guztiei eman zaie arreta, bai aipatu enpresa adjudikaziodunen bidez, bai Enplegu Agentzietako orientazioko langileen bidez. Horrez gain, nabarmendu behar da zerbitzua ez dela bakarrik eskariaren araberakoa, aipatu entitate adjudikaziodunak modu proaktiboan harremanetan jartzen baitira izena eman duten pertsona desgaituekin zerbitzu hori eskaintzeko. 
Hori guztia jakinarazten dizut Nafarroako Parlamentuko Erregelamenduaren 194. artikulua betez. 
Iruñean, 2023ko otsailaren 6an. 

